
Sentyabr 2024 

 

KƏND TƏSƏRRÜFATI 

sahəsi üzrə istehsal göstəriciləri 

 2024-cü ilin yanvar-sentyabr ayları ərzində kənd təsərrüfatı məhsullarının 

ümumi istehsal həcmi ötən ilin müvafiq dövrü ilə müqayisədə 0.8 faiz artıb (Şəkil 1). 

 

Şəkil 1. Kənd təsərrüfatı məhsullarının fiziki həcm indeksi 

(müqayisəli qiymətlərlə, əvvəlki ilə nəzərən, %) 

Mənbə: Dövlət Statistika Komitəsi 
 

 Kənd təsərrüfatı məhsullarının ümumi istehsal həcminin dəyəri faktiki 

qiymətlərlə 10418.5 milyon manat təşkil edib ki, bunun da 46.9 faizi (4881.2 milyon 

manat) heyvandarlıq sahəsinin, 53.1 faizi (5537.3 milyon manat) bitkiçilik sahəsinin 

payına düşüb. 

 

 2024-cü ilin yanvar-sentyabr aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 6.4 faiz təşkil edib (Şəkil 2). 

 

Şəkil 2. Kənd təsərrüfatı, meşə və balıqçılıq sahəsinin ÜDM-də payı, % 

Mənbə: Dövlət Statistika Komitəsi 

 2024-cü ilin yanvar-sentyabr aylarında yun, barama, kartof, üzüm istisna 

olmaqla bütün kənd təsərrüfatı məhsullarının istehsal həcmi artıb (Cədvəl 1). 

 

Cədvəl 1. Kənd təsərrüfatı məhsullarının istehsalı 

Məhsulun adı Ölçü 
Yanvar-sentyabr 

2024 

Yanvar-sentyabr 

2023 

Ötən ilin müvafiq 

dövrünə nisbəti, %-lə 

Ət (diri çəkidə) min ton 429.0 424.5 101.0 

Süd min ton 1,694.2 1,682.9 100.7 

Yumurta mln. ədəd 1,755.8 1,662.7 105.6 

Yun min ton 14.8 15.1 98.1 

Barama ton 239.4 357.0 67.1 

Taxıl, qarğıdalı ilə min ton 3,134.0 3,100.9 101.1 

Pambıq min ton 19.7 14.3 138.1 

Günəbaxan min ton 29.9 26.6 112.4 

Şəkər çuğunduru min ton 86.1 47.7 180.6 

Tütün ton 4133.0 2887.6 143.1 

Kartof min ton 892.3 981.9 90.9 

Tərəvəz min ton 1,712.9 1,694.7 101.1 

Bostan məhsulları min ton 490.0 437.6 112.0 

Meyvə və giləmeyvə min ton 794.4 787.1 100.9 

Üzüm min ton 170.9 182.4 93.7 

Yaşıl çay yarpağı ton 997.5 962.3 103.7 

Mənbə: Dövlət Statistika Komitəsi 

KƏND TƏSƏRRÜFATI  

məhsulları bazarı 

 2024-cü ilin yanvar-sentyabr aylarında 651.2 milyon ABŞ dolları dəyərində 

kənd təsərrüfatı məhsulu ixrac olunub. Kənd təsərrüfatı məhsullarının ixracı ötən ilin 

müvafiq dövrünə nəzərən dəyər ifadəsində 12.1 faiz artıb (Şəkil 3). 
 

Şəkil 3. Kənd təsərrüfatı və emal məhsullarının ixracı, milyon ABŞ dolları 

Mənbə: Dövlət Gömrük Komitəsi 
 

 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 2-də verilib. 

 

Cədvəl 2. Kənd təsərrüfatı məhsullarının ixracı 

Məhsulun 

adı 

Yanvar-sentyabr 

2024 

Yanvar-sentyabr 

2023 

Ötən ilin müvafiq 

dövrünə nisbəti, %-lə 

miqdarı 

(min ton) 

məbləği 

(mln. dollar) 

miqdarı 

(min ton) 

məbləği 

(mln. dollar) 

miqdara 

görə 

məbləğə 

görə 

Tərəvəz 197.2 172.3 216.8 170.8 91.0 100.9 

ondan:  

kartof 48.2 20.5 70.9 30.8 68.0 66.4 

pomidor 117.0 139.6 112.2 124.5 104.2 112.1 

Meyvə 241.9 286.5 245.8 299.5 98.4 95.6 

ondan:  

qoz-fındıq 12.3 74.1 16.4 81.5 75.0 90.9 

sitrus meyvələri 0.2 0.2 0.8 0.6 20.2 27.9 

üzüm 2.7 2.4 6.0 5.1 44.8 48.0 

qarpız, qovun 9.2 4.5 14.3 5.8 64.2 76.8 

alma, armud, heyva 59.4 38.3 62.3 39.8 95.3 96.1 

ərik, albalı, gilas, şaftalı 89.8 99.1 92.1 105.2 97.5 94.3 

nar 6.3 5.6 8.0 10.3 78.2 54.0 

xurma 37.7 29.1 22.9 16.6 164.8 175.4 

Arpa 0.1 0.02 1.9 0.4 5.1 6.0 

Tütün xammalı 6.6 20.4 1.8 3.8 3.7 d. 5.4 d. 

Pambıq mahlıcı 99.3 150.7 48.1 88.5 2.1 d. 170.3 

Gön-dəri 2.5 6.6 2.5 6.7 100.8 99.3 

Heyvandarlıq məhsulları* x 14.6 x 11.4 x 128.3 

Cəmi x 651.2 x 581.0 x 112.1 

Mənbə: Dövlət Gömrük Komitəsi 

*Heyvandarlıq məhsullarına ət, süd və qaymaq, yun, təbii bal, quş yumurtası, barama, xam ipək, ipək tullantıları və 

diri heyvanların dəyəri daxildir. 

 Cari ilin sentyabr ayında almanın (“Qolden delişes”), moruğun, üzümün, 

şaftalının, fındığın, kartofun, soğanın, pomidorun, lobyanın, kələmin, bibərin, 

sarımsağın, badımcanın və yerkökünün topdansatış qiyməti əvvəlki aya nisbətən artıb, 

digər məhsulların qiyməti isə aşağı olub və ya sabit qalıb (Cədvəl 3). 

 

Cədvəl 3. Sentyabr ayında kənd təsərrüfatı məhsullarının topdansatış 

qiymətinin əvvəlki aya nisbətən dəyişməsi (manatla) 

Adı 
Avqust 

2024 

Sentyabr 

2024 
Fərq Adı 

Avqust 

2024 

Sentyabr 

2024 
Fərq 

Meyvə 

Alma 

Simerenko 

Armud 

Meşəgözəli 

1.55 1.55 0.0% 1.90 1.60 -15.8% 

Qolden delişes Düşes 

1.50 1.75 16.7% 1.50 1.45 -3.3% 

Moruq 
yerli 

Üzüm 

Kardinal 

3.00 3.25 8.3% 1.05 1.55 47.6% 

Gavalı 
qara, payız Ağ kişmişi 

1.70 1.50 -11.8% 1.35 1.85 37.0% 

Zoğal 
Armudu 

Şaftalı 

Fədai (yerli) 

1.15 1.00 -13.0% 1.40 2.05 46.4% 

Mandarin 
Türkiyə Nektarin 

3.45 1.80 -47.8% 1.25 2.15 72.0% 

Limon 
Türkiyə 

Fındıq 
göy qabıqlı/quru 

0.40 0.30 -25.0% 1.75 4.75 2.7 d. 

Tərəvəz 

Kartof 

Tovuz (təzə, iri) 

Soğan 

Bərdə 

0.58 0.65 12.1% 0.25 0.30 20.0% 

Qazax (təzə, iri) Ağdam, sarı 

0.60 0.70 16.7% 0.30 0.35 16.7% 

Göy-

göyərti  

qarışıq 

Xiyar 

Melit 

0.16 0.16 0.0% 1.15 0.53 -53.9% 

Pomidor 

Xaçmaz, Sultan Yelpənək 

0.58 1.15 2 d. 1.25 0.70 -44.0% 

Çəhrayı 

Kələm 

Qusar 

2.25 2.65 17.8% 0.38 0.45 18.4% 

Lobya 
yerli Xaçmaz 

1.50 2.30 53.3% 0.48 0.55 14.6% 

Bibər 
yaşıl (yerli) 

Sarımsaq 
yerli 

0.45 0.85 88.9% 2.75 3.60 30.9% 

Çuğundur 
yerli 

Badımcan 
yerli 

0.65 0.65 0.0% 0.45 0.65 44.4% 

Yerkökü 
iri Qarğıdalı 

sütülü 

yerli 

0.75 0.95 26.7% 0.27 0.23 -14.8% 

Balqabaq 
yerli 

Noxud 
yerli 

0.75 0.75 0.0% 2.50 2.50 0.0% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

 Cari ilin sentyabr ayında almanın, armudun, kivinin, limonun, heyvanın, 

şaftalının, mandarinin (yerli), korolyokun, balqabağın, lobyanın, kələmin, noxudun, 

bibərin, badımcanın və göy-göyərtinin qiyməti keçən ilin müvafiq dövrünə nisbətən 

yüksək olub, digər kənd təsərrüfatı məhsullarının qiyməti isə aşağı olub (Cədvəl 4). 

 

Cədvəl 4. Kənd təsərrüfatı məhsullarının 2024-cü ilin sentyabr ayındakı 

topdansatış qiymətinin ötən ilin müvafiq ayına nisbətən dəyişməsi (manatla) 

Adı 
Sentyabr 

2023 

Sentyabr 

2024 
Fərq Adı 

Sentyabr 

2023 

Sentyabr 

2024 
Fərq 

Meyvə 

Alma 

Qala/Qəndi sinab 

Armud 

Meşəgözəli 

0.85 1.30 52.9% 1.15 1.60 39.1% 

Palmet/Simerenko Düşes 

0.85 1.55 82.4% 1.20 1.45 20.8% 

Zoğal 
Butulka 

Üzüm 

Kardinal 

1.70 1.25 -26.5% 1.70 1.55 -8.8% 

Kivi 
yerli Ağ kişmişi 

1.85 2.50 35.1% 2.50 1.85 -26.0% 

Limon 
Lənkəran 

Heyva 
digər 

0.23 0.25 8.7% 1.15 1.25 8.7% 

Şaftalı 

Nektarin (yerli) 
Nar 

digər/Kürdəmir 

1.55 2.15 38.7% 1.45 1.10 -24.1% 

Fədai (yerli) 

Mandarin 

yerli 

2.00 2.05 2.5% 1.35 2.00 48.1% 

Gavalı 
qara, payız Türkiyə 

1.55 1.50 -3.2% 1.90 1.80 -5.3% 

Korolyok 
digər 

Portağal 
Afrika 

0.95 1.20 26.3% 3.70 2.55 -31.1% 

Tərəvəz 

Kartof 
Tovuz (təzə, iri) 

Soğan 

Qırmızı (yerli) 

0.68 0.65 -4.4% 0.85 0.70 -17.6% 

Balqabaq 
yerli Ağdam, sarı 

0.35 0.75 2.1 d. 0.40 0.35 -12.5% 

Lobya 
yerli 

Xiyar 

Melit 

1.65 2.30 39.4% 0.75 0.53 -29.3% 

Pomidor 

Çəhrayı Yelpənək 

4.50 2.65 -41.1% 0.80 0.70 -12.5% 

Xaçmaz, Sultan 
Kələm 

Qusar 

1.50 1.15 -23.3% 0.38 0.45 18.4% 

Göy-

göyərti 

qarışıq 
Noxud 

yerli 

0.13 0.16 23.1% 2.35 2.50 6.4% 

Bibər 
yaşıl, yerli 

Sarımsaq 
yerli 

0.65 0.85 30.8% 2.25 3.60 60.0% 

Çuğundur 
yerli 

Badımcan 
yerli 

0.90 0.65 -27.8% 0.45 0.65 44.4% 

Yerkökü 
iri Qarğıdalı 

sütülü 

yerli 

1.20 0.95 -20.8% 0.33 0.23 -30.3% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

KƏND TƏSƏRRÜFATI 
sahəsinə dövlət dəstəyi 

 2024-cü ilin yanvar-sentyabr ayları ərzində Aqrar Kredit və İnkişaf Agentliyi 

tərəfindən 8656 kənd təsərrüfatı texnikasının satışı maliyyələşdirilib (Cədvəl 5). 

 

Cədvəl 5. Lizinqə verilmiş kənd təsərrüfatı texnikası (ədəd) 

Texnikanın adı 
Cəmi 

(2005 - 30.09.2024) 

2024-cü ilin yanvar-sentyabr 

ayları ərzində lizinqə verilib 

Cəmi 88128 8656 

Taxılyığan kombayn 1386 32 

Pambıqyığan kombayn 222 0 

Traktor 19557 1468 

Digər texnikalar 66963 7156 

Mənbə: Kənd Təsərrüfatı Nazirliyi 

 

 

 2024-cü ilin yanvar-sentyabr ayları ərzində Aqrar Kredit və İnkişaf Agentliyi 

tərəfindən aqrar sektorda fəaliyyət göstərən 3245 fiziki və hüquqi şəxsə 61.9 milyon 

manat məbləğində güzəştli kredit verilib. Bunun 48.1 milyon manatı texnika və 

avadanlıq təyinatlı kreditlər, 1 milyon manatı güzəştli kreditlər, 12.8 milyon manatı isə 

mikrokreditlərdir. 

 2024-cü ilin yanvar-sentyabr ayları ərzində Aqrar Kredit və İnkişaf Agentliyi 

tərəfindən 5208 baş damazlıq heyvanın (4410 baş iribuynuzlu, 798 baş xırdabuynuzlu) 

alışına 15.2 milyon manat, habelə kənd təsərrüfatı texnikası və avadanlıqlarının alışı 

üçün 69.6 milyon manat məbləğində güzəşt vəsaiti ayrılıb. 

 



     

 
9 

 

Sentyabr 2024 

 

XƏBƏRLƏR 
 

 

ADA UNİVERSİTETİNDƏ 

İTALİYA-AZƏRBAYCAN UNİVERSİTETİ LAYİHƏSİ 

ÇƏRÇİVƏSİNDƏ KƏND TƏSƏRRÜFATI VƏ QİDA ELMLƏRİ 

FAKÜLTƏSİNƏ QƏBUL OLUNMUŞ BAKALAVR TƏLƏBƏLƏRLƏ 

GÖRÜŞ KEÇİRİLİB 

 

ADA Universitetində ilk dəfə olaraq 2024-2025 tədris ilində İtaliya-Azərbaycan 

Universiteti layihəsi çərçivəsində “Kənd təsərrüfatı və qida elmləri” fakültəsinin bakalavr 

pilləsinə tələbə qəbulu həyata keçirilib. Sentyabrın 3-də Universitetdə yeni tədris ilinin 

başlanması münasibətilə “Kənd təsərrüfatı və qida elmləri” fakültəsinin bakalavr pilləsinə 

qəbul olunan tələbələr və onların valideynləri ilə görüş keçirilib. Görüşdə ADA-nın rektoru, 

səfir Hafiz Paşayev, kənd təsərrüfatı naziri Məcnun Məmmədov, Nazirliyin rəhbər şəxsləri, 

Universitetin professor-müəllim heyəti, tələbələr və onların valideynləri iştirak ediblər. 

Tədbiri giriş sözü ilə açan ADA Universitetinin rektoru Hafiz Paşayev bildirib ki, rəhbərlik 

etdiyi təhsil müəssisəsində ölkə iqtisadiyyatının tələblərinə uyğun olaraq ən mühüm ixtisaslar üzrə 

peşəkar kadrlar hazırlanır. Kənd təsərrüfatının ölkə iqtisadiyyatının ən vacib sahələrindən biri 

olduğunu deyən rektor Hafiz Paşayev bildirib ki, müasir dövrdə aqrar sahədə rəqabətədavamlı 

kadrların yetişdirilməsi mühüm əhəmiyyət kəsb edir. 

İtaliya-Azərbaycan Universiteti layihəsi çərçivəsində təsis edilən “Kənd təsərrüfatı və qida 

elmləri” fakültəsində yüksək ixtisaslı kənd təsərrüfatı mütəxəssislərinin yetişdiriləcəyini deyən Hafiz  

Paşayev əlavə edib ki, İtaliyanın Bolonya Universiteti ilə əməkdaşlıq bu sahədə təhsil alan gənclərə 

beynəlxalq səviyyəli təhsil və bacarıq qazandıracaq. Sonda rektor vurğulayıb ki, sözügedən fakültəyə 

bu il qəbul olunan ilk tələbələr ADA Universitetindən ölkəmizin inkişafına dəstək ola biləcək 

peşəkarlar kimi məzun olacaqlar. 

Kənd təsərrüfatı naziri Məcnun Məmmədov ölkəmizdə aqrar inkişaf strategiyasının əsas 

istiqamətləri, aqrar sahəyə dövlət dəstəyi, Nazirliyin fəaliyyəti, həyata keçirilən innovativ layihələr 

barədə tələbələrə ətraflı məlumat verib. Aqrar sahədə innovasiyalar və müasir texnologiyaların 

tətbiqinə, davamlı inkişaf prinsiplərinə önəm verildiyini deyən nazir tələbələrin bu sahədəki 

yenilikləri mənimsəməsinin və gələcək fəaliyyətdə tətbiq etməsinin cəmiyyət üçün faydalı olacağını 

vurğulayıb. 

Yeni açılmış fakültənin dekanı Matteo Vittuari rəqabətə davamlı kadr hazırlığı, tədris 

prosesinin təşkili, ADA və Bolonya Universiteti arasında əməkdaşlıq, aqrar sahədə təcrübə 

mübadiləsi ilə bağlı tədbir iştirakçılarına ətraflı məlumat verib. ADA Universitetinin aqrar sahədə 

fəaliyyət göstərən dövlət və özəl qurumlarla sıx əməkdaşlıq etdiyini deyən Matteo Vittuari bildirib 

ki, Bolonya Universiteti ilə qarşılıqlı bilik və təcrübə mübadiləsinin aparılması tələbələrin peşəkar 

kadr kimi yetişməsinə zəmin yaradır. 

Təbirdə çıxış edən Kənd Təsərrüfatı Nazirliyi Aparatının rəhbəri Azad Cəfərli kənd 

təsərrüfatını strateji və unikal sahə adlandırıb. Bu ilin yanvar-iyul aylarında Azərbaycandan xarici 

bazarlara 540 milyon ABŞ dolları dəyərində kənd təsərrüfatı məhsulu ixrac edildiyini deyən Azad 

Cəfərli bu göstəricinin ötən ilin müvafiq dövrü ilə müqayisədə 8,5% artdığını bildirib. Aqrar sahənin 

inkişafının peşəkar kadrlardan asılı olduğunu deyən Aparat rəhbəri tələbələrin zəruri bilik və bacarıqlara 

yiyələnəcəklərinə və ölkəmizin dinamik inkişaf prosesinə töhfə verəcəklərinə əminliyini ifadə edib. 

Daha sonra Kənd təsərrüfatı və qida elmləri fakültəsinə qəbul olunan tələbələr və onların 

valideynlərinin sualları cavablandırılıb, tədris prosesinin təşkili ilə bağlı müzakirələr aparılıb. 

Qeyd edək ki, “Kənd təsərrüfatı və qida elmləri” fakültəsi İtaliya-Azərbaycan Universiteti 

layihəsi çərçivəsində Bolonya Universiteti ilə əməkdaşlıq nəticəsində təsis edilib. Bu ildən fakültə 

üzrə bakalavr və magistr ixtisasları ADA Universitetinin Bakı kampusunda, Qazax və Gəncədəki 

regional mərkəzlərində tədris olunacaq. 

NAZİR MƏCNUN MƏMMƏDOV BELARUS RESPUBLİKASININ 

NÜMAYƏNDƏ HEYƏTİ İLƏ GÖRÜŞÜB 

 

Kənd təsərrüfatı naziri Məcnun Məmmədov sentyabrın 4-də Belarus Respublikasının 

xarici işlər nazirinin müavini İqor Nazarçukun rəhbərlik etdiyi nümayəndə heyəti ilə görüşüb. 

Görüşdə nazirliyin rəhbər şəxsləri, Belarus Respublikasının müxtəlif dövlət qurumlarının 

təmsilçiləri iştirak ediblər. 

Qonaqları salamlayan nazir Məcnun Məmmədov bildirib ki, ölkəmiz Belarusla kənd təsərrüfatı 

sahəsində əməkdaşlığa mühüm əhəmiyyət verir. İki ölkə rəsmilərinin qarşılıqlı səfərləri zamanı əsas 

müzakirə mövzularından birinin aqrar sahədə əməkdaşlığı genişləndirmək olduğunu xatırladan nazir 

bu istiqamətdə davamlı iş aparıldığını vurğulayıb. Azərbaycanın Belarusun aqrar şəhərciklər və aqrar-

sənaye komplekslərinin salınması təcrübəsinə böyük maraq göstərdiyini deyən nazir kənd təsərrüfatı 

məhsullarının ticarət dövriyyəsi həcminin artırılması üçün böyük potensial olduğunu bildirib. 

Səmimi qəbula görə təşəkkürünü bildirən Belarus Respublikasının xarici işlər nazirinin müavini 

İqor Nazarçuk iki ölkə arasında kənd təsərrüfatı sahəsində əməkdaşlığın artan temp üzrə inkişaf 

etdiyini bildirib. May ayında Bakıda keçirilən 17-ci Azərbaycan Beynəlxalq Kənd Təsərrüfatı Sərgisi 

- “Caspian Agro”da ölkəsinin xüsusi pavilyonla təmsil olunduğunu və Azərbaycan nümayəndə 

heyətinin “Belagro” sərgisində iştirak etdiyini xatırladan nazir müavini bu cür platformaların 

qarşılıqlı əlaqələrin daha da inkişafına xidmət etdiyini deyib. 

İ. Nazarçuk bildirib ki, hər iki ölkənin aqrar sahənin müxtəlif istiqamətlərinə dair zəngin 

təcrübəsindən qarşılıqlı faydalanmaq istəyi Azərbaycanla Belarus arasında kənd təsərrüfatı sahəsində 

əməkdaşlığı daha da genişləndirməyə imkan verir. 

Görüşdə Azərbaycan Respublikası və Belarus Respublikası arasında kənd təsərrüfatı sahəsində 

əməkdaşlığın aktual mövzuları ətrafında fikir mübadiləsi aparılıb. 



 

 
12 

 

Sentyabr 2024 

 

NAZİR MƏCNUN MƏMMƏDOV GORANBOYDA 

VƏTƏNDAŞLARI QƏBUL EDİB, FERMERLƏRLƏ GÖRÜŞÜB 

 

Azərbaycan Respublikasının Prezidenti İlham Əliyevin tapşırıq və tövsiyələrinə əsasən, 

mərkəzi icra hakimiyyəti orqanlarının rəhbərləri bölgələrdə vətəndaşların qəbulunu keçirir, 

onların müxtəlif məsələlərlə bağlı müraciətlərinin, ərizə və şikayətlərinin müsbət həll olunması 

üçün tədbirlər görürlər. Tərtib edilən qəbul cədvəlinə müvafiq olaraq Azərbaycan 

Respublikasının kənd təsərrüfatı naziri Məcnun Məmmədov 6 sentyabr tarixində Goranboy 

Dövlət Aqrar İnkişaf Mərkəzinin (DAİM) inzibati binasında Bakı və Gəncə şəhərlərindən, 

Beyləqan, Cəbrayıl, Füzuli, Masallı, Göygöl, Goranboy, Samux, Ucar, Tərtər və digər 

rayonlardan olan vətəndaşları qəbul edib. 

Nazirliyin idarə və tabeli qurumlarının rəhbər şəxslərinin iştirakı ilə keçirilən qəbulda 

vətəndaşların müraciətləri əsasən işlə təminat və işə bərpa, icarəyə texnika ayrılması, torpaq sahəsinin 

ayrılması və sənədləşdirilməsinə köməklik göstərilməsi, təsərrüfat suyu ilə təminat və digər 

məsələlərlə bağlı olub. 

Nazir Məcnun Məmmədov hər bir vətəndaşın müraciətini diqqətlə dinləyib, qaldırılan 

məsələlərin hərtərəfli öyrənilməsi və qanunvericiliyin tələblərinə uyğun qısa müddətdə həll edilməsi 

üçün müvafiq tapşırıqlar verib. Vətəndaşların müraciətlərinin bir qismi yerində həllini tapıb, 

qaldırılan bəzi məsələlər isə araşdırılması üçün nəzarətə götürülüb. Nazirliyin fəaliyyət dairəsinə aid 

olmayan müraciətlər müvafiq qurumlara çatdırılması üçün qeydiyyata alınıb. 

Nazir vətəndaşlarla görüş zamanı dövlət başçısının kənd təsərrüfatının inkişafı ilə bağlı 

imzaladığı sərəncamların kənd təsərrüfatı istehsalçılarının rifah halının yaxşılaşdırılmasına və 

ölkəmizdə bu sahənin inkişafına təkan verəcəyini vurğulayıb. Qəbula gələn vətəndaşlar göstərilən 

diqqət və qayğıya görə Prezident İlham Əliyevə minnətdarlıqlarını bildiriblər. 



     

 
13 

 

Sentyabr 2024 

 

Daha sonra Məcnun Məmmədov Aqrar İnkişaf Könüllüləri ilə görüşüb, aktiv fəaliyyəti ilə 

fərqlənən bir qrup könüllüyə sertifikatlar təqdim edib. 

Goranboy DAİM-in binasında Aqrar Xidmətlər Agentliyinin Səyyar Xidmət Qrupu 

mexanizatorlar üçün səyyar xidmət təşkil edib. Xidmət zamanı etibarlılıq müddəti bitən traktor və 

digər mexaniki nəqliyyat vasitələrini idarə etmək üçün mexanizatorların sürücülük vəsiqələri yeniləri 

ilə əvəz edilib. 

Nazir səyyar xidmətin təşkili prosesi ilə maraqlanıb, mexanizatorların müraciətlərini dinləyib, 

lazımi tövsiyələrini verib. 

MƏCNUN MƏMMƏDOV “BÖYÜK İYİRMİLİK” 

ÖLKƏLƏRİNİN KƏND TƏSƏRRÜFATI NAZİRLƏRİNİN 

TOPLANTISINDA İŞTİRAK EDİB 

 

Azərbaycan və Braziliya arasında kənd təsərrüfatı sahəsində əməkdaşlıq haqqında 

Anlaşma Memorandumu imzalanıb 

 

Sentyabrın 17-18-də Braziliyanın Kuyaba şəhərində “Böyük iyirmilik” (G20) ölkələrinin 

Kənd Təsərrüfatı Nazirlərinin Toplantısı keçirilib. 23 ölkənin kənd təsərrüfatı nazirlərinin 

iştirak etdiyi mötəbər beynəlxalq tədbirdə Azərbaycanı kənd təsərrüfatı naziri Məcnun 

Məmmədovun rəhbərlik etdiyi nümayəndə heyəti təmsil edib. Toplantıda müxtəlif ölkələrin 

dövlət qurumları, özəl sektor, beynəlxalq təşkilatların nümayəndələri, aqrar sahədə çalışan 

mütəxəssislər və ekspertlər iştirak edib. 

Braziliyanın ilk dəfə ev sahibliyi etdiyi tədbirin əsas məqsədi dayanıqlı kənd təsərrüfatının 

qurulması, ərzaq təhlükəsizliyinin təmin edilməsi və aclıqla mübarizə tədbirlərini müzakirə etmək olub. 

Tədbiri giriş sözü ilə açan Braziliyanın kənd təsərrüfatı və heyvandarlıq naziri Karlos Favaro 

bildirib ki, qlobal iqlim dəyişikliyi fonunda kənd təsərrüfatının inklüziv və dayanıqlı inkişafının təmin 

olunması əsas hədəflərdən birinə çevrilib. O qeyd edib ki, aqrar sahədə istehsalın artırılması və aclıqla 

effektiv mübarizə tədbirləri qlobal səviyyədə mütəmadi əməkdaşlığı zəruri edir. 

Tədbirdə çıxış edən Azərbaycanın kənd təsərrüfatı naziri Məcnun Məmmədov bildirib ki, bütün 

dünyada biomüxtəlifliyin itirilməsi, iqlim dəyişikliyi, torpaqların deqradasiyası və su qıtlığı aqro-

ərzaq sistemlərinə böyük təhdidlər yaradır. Nazir müasir çağırışlar fonunda dayanıqlı inkişafa nail 

olmaq üçün kənd təsərrüfatının rəqəmsal transformasiyası, bu sahədə texnologiya transferi, qabaqcıl 

təcrübələrin bölüşülməsi sahələrində əməkdaşlığın zəruri olduğunu diqqətə çatdırıb. Avrasiya 

regionunda mühüm tranzit və logistika mərkəzi olan Azərbaycanda həyata keçirilən layihələrin Şərq- 

Qərb və Şimal-Cənub nəqliyyat dəhlizləri arasında mühüm ticarət körpüsü rolunu oynadığını deyən nazir 

Məcnun Məmmədov əlavə edib ki, bu dəhlizlər ticarət əlaqələrimizin inkişafına böyük fayda verə bilər. 

Nazir Məcnun Məmmədov Birləşmiş Millətlər Təşkilatının İqlim Dəyişmələri üzrə Çərçivə 

Konvensiyasının Tərəflər Konfransının 29-cu Sessiyasının (COP29) Azərbaycanda keçirilməsinin 

əhəmiyyətinə toxunub, ölkəmizin qlobal çağırışlardan irəli gələn təşəbbüslərə böyük həvəslə 

qoşulduğunu, beynəlxalq tərəfdaşlarla səmərəli əməkdaşlığa önəm verdiyini vurğulayıb. 

Nazirlər Toplantısında əhalinin sürətli artımı, dəyişən istehlak tələbləri, iqlim dəyişikliyi və 

təbii ehtiyatların tükənməsi, yeni çağırışlara uyğun dayanıqlı kənd təsərrüfatı sisteminin yaradılması, 

ətraf mühiti qorumaqla məhsuldarlığın artırılması yolu ilə ərzaq və qida təhlükəsizliyinin təmin 

olunması məsələlərinə toxunulub. 

İki gün davam edən tədbirin sonunda G20 ölkələrinin Kənd Təsərrüfatı Nazirlərinin 

Bəyannaməsi qəbul olunub. Bəyannamədə dayanıqlı aqro-ərzaq sistemlərinin qurulması, aqrar 

sahədə ailə-kəndli təsərrüfatlarının rolunun gücləndirilməsi və fəaliyyətinin genişləndirilməsinə 

dəstək, balıqçılıq və akvakulturanın yerli və qlobal dəyər zəncirlərinə inteqrasiyasının təşviq edilməsi, 

aclıq və yoxsulluğa qarşı mübarizə tədbirləri ilə bağlı çoxtərəfli əməkdaşlığın gücləndirilməsinin 

zəruriliyi öz əksini tapıb. 

Braziliya səfəri çərçivəsində Məcnun Məmmədov ikitərəfli görüşlər keçirib. Nazir əvvəlcə 

Braziliyanın kənd təsərrüfatı və heyvandarlıq naziri Karlos Favaro ilə görüşüb. 

Görüşdə Azərbaycan ilə Braziliya arasında aqrar sahədə əməkdaşlıq və hüquq-müqavilə 

bazasının yaradılması, kənd təsərrüfatı məhsullarının ticarət dövriyyəsinin artırılması, aqrar sahədə ən 

müasir texnologiyaların transferi, heyvandarlıq sahələrində əməkdaşlığın gücləndirilməsi, aqrar 

sektorda elmi tədqiqat sahəsində təcrübə proqramlarının həyata keçirilmə məsələləri müzakirə olunub. 

İkitərəfli görüş zamanı Azərbaycan və Braziliya arasında kənd təsərrüfatı sahəsində əməkdaşlıq 

haqqında Anlaşma Memorandumu imzalanıb. Sənədi Azərbaycanın kənd təsərrüfatı naziri Məcnun 

Məmmədov və Braziliyanın kənd təsərrüfatı və heyvandarlıq naziri Karlos Favaro imzalayıb. 

Anlaşma Memorandumunda aqrar sahədə gələcək əməkdaşlığın istiqamətləri öz əksini tapıb. 

Sənədə əsasən, tərəflər kənd təsərrüfatı sahəsində elmi və texnoloji yeniliklərin mübadiləsi, aqrar 

sahədə təlim və seminarların təşkili, aqrar tədqiqat, kənd təsərrüfatı infrastrukturunun inkişafı, ticarət 

missiyalarının təşkili, özəl sektorun işgüzar tədbirlərə cəlb olunmasının təşviqi sahələrində 

əməkdaşlığın genişləndirilməsi barədə razılığa gəliblər. 

Braziliyaya səfər çərçivəsində Nazir Məcnun Məmmədov tədbirdə iştirak edən ölkələrin 

nümayəndə heyətlərinin rəhbərləri və beynəlxalq təşkilatların nümayəndələri ilə görüşüb. Görüşlərdə 

ölkələr arasında kənd təsərrüfatı sahəsində birgə işçi qrupların yaradılmasının əhəmiyyətinə 

toxunulub, bu qrupların fəaliyyətinin aqrar sahədə əməkdaşlığa töhfə verəcəyinə əminlik ifadə olunub. 

Görüşlər zamanı kənd təsərrüfatı sahəsində qarşılıqlı əlaqələrin genişləndirilməsi üçün böyük 

potensialın olduğu vurğulanıb. Tərəflər kənd təsərrüfatı sahəsində əməkdaşlığın genişləndirilməsində 

maraqlı olduqlarını, bu formatda görüşlərin keçirilməsinin vacibliyini vurğulayıblar. 

NAZİR MƏCNUN MƏMMƏDOV ŞAMAXIDA 

VƏTƏNDAŞLARI QƏBUL EDİB, FERMERLƏRLƏ GÖRÜŞÜB 

 

Azərbaycan Respublikasının Prezidenti İlham Əliyevin tapşırıq və tövsiyələrinə əsasən, 

mərkəzi icra hakimiyyəti orqanlarının rəhbərləri bölgələrdə vətəndaşların qəbulunu keçirir, 

onların müxtəlif məsələlərlə bağlı müraciətlərinin, ərizə və şikayətlərinin müsbət həll olunması 

üçün tədbirlər görürlər. Tərtib edilən qəbul cədvəlinə müvafiq olaraq Azərbaycan 

Respublikasının kənd təsərrüfatı naziri Məcnun Məmmədov 23 sentyabr tarixində Şamaxı 

Dövlət Aqrar İnkişaf Mərkəzinin (DAİM) inzibati binasında Şamaxı, Qobustan, Qusar, Qəbələ, 

Biləsuvar, İsmayıllı, Göyçay, Salyan, Samux, Cəlilabad, Lənkəran, Zərdab və digər 

rayonlardan, eləcə də Bakı və Sumqayıt şəhərlərindən olan vətəndaşları qəbul edib. 

Nazirliyin idarə və tabeli qurumlarının rəhbər şəxslərinin iştirakı ilə keçirilən qəbulda 

vətəndaşların müraciətləri əsasən əkin subsidiyası, işlə təminat və işə bərpa, icarəyə texnika ayrılması, 

torpaq sahəsinin ayrılması və sənədləşdirilməsinə köməklik göstərilməsi, təsərrüfat suyu ilə təminat 

və digər məsələlərlə bağlı olub. Nazir Məcnun Məmmədov hər bir vətəndaşın müraciətini diqqətlə 

dinləyib, qaldırılan məsələlərin hərtərəfli öyrənilməsi və qanunvericiliyin tələblərinə uyğun qısa 

müddətdə həll edilməsi üçün müvafiq tapşırıqlar verib. Vətəndaşların müraciətlərinin bir qismi 

yerində həllini tapıb, qaldırılan bəzi məsələlər isə araşdırılması üçün nəzarətə götürülüb. Nazirliyin 

fəaliyyət dairəsinə aid olmayan müraciətlər müvafiq qurumlara çatdırılması üçün qeydiyyata alınıb. 

Nazir vətəndaşlarla görüş zamanı dövlət başçısının kənd təsərrüfatının inkişafı ilə bağlı 

imzaladığı sərəncamların kənd təsərrüfatı istehsalçılarının rifah halının yaxşılaşdırılmasına və 

ölkəmizdə bu sahənin inkişafına təkan verəcəyini vurğulayıb. 

Qəbula gələn vətəndaşlar göstərilən diqqət və qayğıya görə Prezident İlham Əliyevə 

minnətdarlıqlarını bildiriblər. 

Daha sonra Məcnun Məmmədov Aqrar İnkişaf Könüllüləri ilə görüşüb, aktiv fəaliyyəti ilə 

fərqlənən bir qrup könüllüyə sertifikatlar təqdim edib. 

Şamaxı DAİM-in binasında Aqrar Xidmətlər Agentliyinin Səyyar Xidmət Qrupu 

mexanizatorlar üçün səyyar xidmət təşkil edib. Xidmət zamanı etibarlılıq müddəti bitən traktor və 

digər mexaniki nəqliyyat vasitələrini idarə etmək üçün mexanizatorların sürücülük vəsiqələri yeniləri 

ilə əvəz edilib. 

Nazir səyyar xidmətin təşkili prosesi ilə maraqlanıb, mexanizatorların müraciətlərini dinləyib, 

lazımi tövsiyələrini verib. 

BAKIDA “İQLİM DƏYİŞİKLİYİ FONUNDA 

DAYANIQLI ƏRZAQ TƏHLÜKƏSİZLİYİ” MÖVZUSUNDA 

KONFRANS VƏ SƏRGİ KEÇİRİLİB 

 

Sentyabrın 24-də Bakıda “İqlim dəyişikliyi fonunda dayanıqlı ərzaq təhlükəsizliyi” 

mövzusunda konfrans və sərgi keçirilib. Beynəlxalq Operativ Dəyirmançılar Assosiasiyasının 

Azərbaycan Taxıl İstehsalçıları və Emalçıları Assosiasiyası ilə birgə təşkil etdiyi konfransda 

müxtəlif ölkələrin dövlət qurumları, özəl sektor, beynəlxalq təşkilatların nümayəndələri, aqrar 

sahədə çalışan mütəxəssislər və ekspertlər də iştirak edib. 

Tədbiri giriş sözü ilə açan kənd təsərrüfatı naziri Məcnun Məmmədov bildirib ki, hazırda 

dünyada qlobal iqlim dəyişikliyinin fəsadları getdikcə artır və bu təsirlər kənd təsərrüfatı sektorunda 

daha qabarıq şəkildə görünür. Belə ki, son illərdə kənd təsərrüfatı istehsalçıları kəskin quraqlıqla 

müşahidə olunan, qışı mülayim keçən təsərrüfat mövsümlərini yaşayır. Müasir çağırışlar fonunda 

torpaq və su resurslarından səmərəli istifadə, resursqoruyucu yanaşmaların tətbiqi, ətraf mühitin 

mühafizəsi və dayanıqlı təsərrüfatçılıq ənənələrinin formalaşmasına xüsusi önəm verildiyini deyən 

nazir ölkəmizdə aqrar sektorda fermerlərə dəstək üçün müxtəlif növ subsidiya və kredit 

mexanizmlərinin mövcud olduğunu tədbir iştirakçılarının diqqətinə çatdırıb. 

Nazir Məcnun Məmmədov əlavə edib ki, Azərbaycan Respublikasının Prezidenti cənab İlham 

Əliyev tərəfindən həyata keçirilən aqrar islahatlar çərçivəsində kənd təsərrüfatı sahəsinə dövlət 

dəstəyi mexanizmləri daim təkmilləşdirilir, bu mexanizmlər üzrə müvafiq dəstək tədbirlərinin həcmi 

mütəmadi olaraq artırılır. 

Tədbirdə çıxış edən Türkiyənin kənd təsərrüfatı və meşə təsərrüfatı naziri İbrahim 

Yumaklı bildirib ki, qlobal iqlim dəyişikliyinin müşahidə edildiyi indiki dövrdə ərzaq 

təhlükəsizliyinin təmin edilməsi, iqlim dəyişikliyinin təsirlərinin azaldılması və kənd təsərrüfatının 

dayanıqlı inkişafı qarşıda duran əsas vəzifələrdəndir. 

Dövlət Ehtiyatları Agentliyinin İdarə Heyətinin sədri Səbuhi Sadıqov ərzaq 

təhlükəsizliyinin təmin olunması məsələsinə toxunub. Qeyd edib ki, taxıl, xüsusilə ərzaqlıq buğda 

istehsalı ərzaq təhlükəsizliyinin təmin olunmasında mühüm rol oynayır. Agentlik rəhbəri vurğulayıb 

ki, ölkəmizdə dövlət ehtiyatlarının yenilənməsi və idarə edilməsi, taxıl istehsalı və emalı, logistik 

infrastrukturun genişləndirilməsi istiqamətində zəruri dəstək tədbirləri həyata keçirilir. 

Tədbirdə çıxış edən natiqlər iqlim dəyişikliyi və təbii ehtiyatların tükənməsi, yeni çağırışlara 

uyğun dayanıqlı kənd təsərrüfatı sisteminin yaradılması, aqrar sahənin rəqəmsal transformasiyası, bu 

sahədə texnologiya transferi, qabaqcıl təcrübələrin bölüşülməsi, əhalinin sürətli artımı, dəyişən istehlak 

tələbləri, ətraf mühiti qorumaqla məhsuldarlığın artırılması, ərzaq və qida təhlükəsizliyinin təmin 

olunması məsələlərinə toxunublar. Yerli və xarici mütəxəssislər torpaqların mühafizəsi, biomüxtəlifliyin 

qorunması, su resurslarından səmərəli istifadə, müasir texnologiyaların tətbiqinə əsaslanmaqla iri 

taxılçılıq təsərrüfatlarının yaranması, məhsuldarlığın artırılması, buğda ilə özünütəminetmə səviyyəsinin 

yüksəldilməsi, emal sənayesinin inkişafı ilə bağlı öz fikirlərini bölüşüblər. 



     

 
21 

 

Sentyabr 2024 

 

BAKIDA “AVROPA VƏ MƏRKƏZİ ASİYA ÖLKƏLƏRİNİN 

AQRO-ƏRZAQ SEKTORUNDA İQLİM TƏDBİRLƏRİNİN 

GÜCLƏNDİRİLMƏSİ” MÖVZUSUNDA REGİONAL 

İQLİM SEMİNARI KEÇİRİLİB 

 

FAO və Azərbaycan COP29 üçün aqro-ərzaq sistemləri 

proqramını təkmilləşdirir 
 

Kənd Təsərrüfatı Nazirliyində “Avropa və Mərkəzi Asiya ölkələrinin aqro-ərzaq 

sektorunda iqlim tədbirlərinin gücləndirilməsi” mövzusunda regional iqlim seminarı keçirilib. 

25-27 sentyabr tarixində 3 gün davam edən tədbirdə 20-yə yaxın ölkənin müvafiq dövlət 

qurumlarından nümayəndələr, eləcə də beynəlxalq təşkilatların əməkdaşları iştirak 

edib.Seminar Birləşmiş Millətlər Təşkilatının (BMT) Ərzaq və Kənd Təsərrüfatı Təşkilatının 

(FAO) Azərbaycan Respublikasının Kənd Təsərrüfatı Nazirliyi ilə birgə Avropa və Mərkəzi 

Asiyada kənd təsərrüfatında iqlim fəaliyyətini gücləndirmək məqsədilə təşkil olunub. Seminar 

bu ilin noyabr ayında keçiriləcək BMT-nin İqlim Dəyişikliyi üzrə Çərçivə Konvensiyasının 

Tərəflər Konfransının 29-cu Sessiyasına (COP29) hazırlıq məqsədilə Avropa və Mərkəzi Asiya 

regionu dövlətlərinə dəstək göstərməyi hədəfləyir. 

Tədbiri giriş sözü ilə açan kənd təsərrüfatı naziri Məcnun Məmmədov bildirib ki, seminar iqlim 

dəyişikliyi və kənd təsərrüfatı sahəsində qlobal müstəvidə mübarizəni gücləndirmək məqsədini daşıyır və 

dayanıqlı strategiyalar hazırlamaq üçün unikal platforma təqdim edir. Qlobal iqtisadiyyatda aqrar sahənin 

inkişafına təsir edən başlıca amillərdən biri də məhz iqlim dəyişikliyidir. Torpaq və su resurslarının 

məhdud olduğu ölkəmiz də iqlim dəyişikliklərinin mənfi təsirinə ən çox məruz qalan ölkələrdəndir. 

Nazir qeyd edib ki, Azərbaycan Respublikasının Prezidenti cənab İlham Əliyev tərəfindən 

sosial-iqtisadi inkişafa dair baxış və strategiya müəyyən edilərkən “yaşıl artım” milli prioritetlərdən 

biri kimi qəbul edilib. Bu baxımdan 2024-cü il ölkə başçısının müvafiq Sərəncamı ilə “Yaşıl dünya 

naminə həmrəylik ili” elan edilib. Sərəncama əsasən, Azərbaycanın 2030-cu ilə qədər sosial-iqtisadi 

inkişafa dair beş milli prioritetindən biri “Təmiz ətraf mühit və yaşıl artım ölkəsi” olaraq müəyyən 

edilib. Bu prioritetə uyğun olaraq ölkəmizdə ətraf mühitin sağlamlaşdırılması, torpaq və su 

ehtiyatlarından, dayanıqlı enerji mənbələrindən səmərəli istifadənin təmin edilməsi istiqamətində 

davamlı işlər aparılır. 

Nazir vurğulayıb ki, bu il Azərbaycanın ev sahibliyi edəcəyi COP29-un ölkəmizdə aqrar və 

ekoloji siyasətlərin qabaqcıl beynəlxalq təcrübələrə, texnoloji mübadilə və innovasiyalara 

uyğunlaşdırılmasında mühüm rolu olacaq. 

Ekologiya və təbii sərvətlər nazirinin müavini Vüqar Kərimov çıxışında qeyd edib ki, bu gün 

dünyada su və torpaq resurslarının istehsal imkanları son həddədir və mövcud tələbatı çətinliklə ödəyir. 

Dünya əhalisinin ərzağa olan tələbatının sürətlə artması ilə yanaşı, iqlim dəyişmələri də öz növbəsində 

torpaq və su resurslarına təzyiqi artırır. Xüsusilə də son illərdə ekstremal hava hadisələrinin sayının və 

başvermə tezliyinin artması aqrar sahəyə əhəmiyyətli dərəcədə mənfi təsir göstərir. 

Nazir müavini Azərbaycanda iqlim dəyişikliyi ilə mübarizə çərçivəsində görülən işlər barədə 

tədbir iştirakçılarına ətraflı məlumat verib. 

Azərbaycan Dövlət Su Ehtiyatları Agentliyinin tabeliyindəki “Regional Su Meliorasiya 

Xidməti”nin İdarə Heyətinin sədri Zakir Quliyev bildirib ki, indiki şəraitdə ekoloji tarazlığın 

qorunub saxlanılması, təbii ehtiyatlardan səmərəli istifadə edilməsi, suyun, torpağın və atmosfer 

havasının çirklənmədən mühafizə olunması ümumbəşəri problemə çevrilib. Agentlik rəsmisi son 

dövrlərdə qlobal iqlim dəyişilmələri və ölkədə suya tələbatın artması şəraitində su ehtiyatlarından 

səmərəli istifadənin mühüm olduğunu diqqətə çatdırıb və bu istiqamətdə görülmüş işlərə toxunub. 

FAO-nun Azərbaycandakı nümayəndəsi Muhammad Nasar Hayat Azərbaycan 

hökumətinin davamlı aqro-ərzaq sistemlərinin təşviqinə, iqlim dəyişikliyi ilə mübarizəyə mühüm 

önəm verdiyini vurğulayıb. Qeyd edib ki, Paris Sazişinin qlobal temperatur artımının 2°C-nin altında 

saxlanması ilə bağlı hədəflərinə nail olmaq üçün dayanıqlı aqro-ərzaq sistemlərinə keçid vacibdir. O, 

müasir çağırışların təsirləri fonunda Davamlı İnkişaf Məqsədlərinə nail olmaq üçün qlobal 

əməkdaşlığın mühüm olduğunu və təmsil etdiyi təşkilatın bu istiqamətdə üzv ölkələrə dəstəyini 

davam etdirəcəyini qeyd edib. 

Çıxışlardan sonra regional iqlim seminarı panel sessiyalarla öz işini davam etdirib. Sessiyalarda 

ekoloji tarazlığın qorunub saxlanılması, təbii ehtiyatlardan səmərəli istifadə edilməsi, iqlim 

dəyişikliyinin təsirlərinin azaldılması və iqlimə uyğun dayanıqlı aqro-ərzaq sistemlərinin qurulması 

məsələləri müzakirə edilib. Tədbirdə təkmilləşdirilmiş şəffaflıq çərçivəsi, iqlim maliyyəsi, 

Uyğunlaşma üzrə Qlobal Məqsəd Çərçivəsi, Təsirlərin Azaldılması üzrə Fəaliyyət Proqramı və Paris 

Sazişinin 6-cı Maddəsi, Avropa və Mərkəzi Asiya regionunda kənd təsərrüfatı sektorlarının və qida 

sistemlərinin Milli Müəyyən edilmiş Töhfələrə (MMT) inteqrasiyası, COP29-un gündəliyindəki 

aktual mövzularla bağlı təqdimatlar keçirilib. 

AQRAR TƏDQİQATLAR MƏRKƏZİ 

VƏ ANKARA UNİVERSİTETİ ARASINDA ƏMƏKDAŞLIQ 

İMKANLARI MÜZAKİRƏ OLUNUB 

 

Kənd Təsərrüfatı Nazirliyi tabeliyində Aqrar Tədqiqatlar Mərkəzində (ATM) 

Türkiyənin Ankara Universitetinin Kənd təsərrüfatı fakültəsinin Kənd təsərrüfatının 

iqtisadiyyatı bölümünün rəhbəri professor İlkay Dellalla görüş olub. 

Aqrar Tədqiqatlar Mərkəzinin direktoru Rəşad Hüseynov qonağı salamlayaraq Mərkəz haqda 

geniş məlumat verib. Öz növbəsində İlkay Dellal da Ankara Universiteti, Universitetin  Kənd 

təsərrüfatı fakültəsi, habelə rəhbərlik etdiyi Kənd təsərrüfatının iqtisadiyyatı bölümü barədə 

məlumatları bölüşüb. 

Elmi fəaliyyəti əsasən iqlim dəyişikliklərinin kənd təsərrüfatına təsirləri sahəsində ixtisaslaşmış 

professor İlkay Dellalla görüşdə bu istiqamətdə görülən işlər, həyata keçirilən araşdırma və 

tədqiqatlar ətrafında fikir mübadiləsi aparılıb, əməkdaşlıq perspektivləri müzakirə edilib. 

ATM rəhbəri hər iki qurumun tədqiqatçılarının qarşılıqlı təcrübə mübadiləsinə cəlb 

olunmalarını təklif edib. 

Tərəflər hər iki qurumda çalışan alimlərin birlikdə müxtəlif iqtisadi modellərin tətbiqi, yeni 

modellərin yaradılması istiqamətində əməkdaşlıq imkanlarını müzakirə ediblər. 

